ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՆՎԻՐԱՏՎՈՒԹՅԱՄԲ ՀԱՆՁՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.Կարգավորման ենթակա խնդրի սահմանումը.
Իրավական ակտի ընդունումը պայմանավորված է շտապ օգնության մեքենաների վերբաշխման անհրաժեշտությամբ։ 

	2. Ընթացիկ իրավիճակը և խնդիրները.
		ՀՀ առողջապահության նախարարությունը ձեռնամուխ է եղել գույքագրել մարզային առողջապահական համակարգում առկա շտապ օգնության ավտոտրանսպորտային միջոցները, որի արդյունում ներկա պահին անհրաժեշտություն է առաջացել Հայաստանի Հանրապետության պաշտպանության և առողջապահության նախարարությունների միջև կատարել շտապ օգնության մեքենաների վերաբաշխում։ 

	3. Կարգավորման նպատակը և բնույթը.
	Նախագծով առաջարկվում է ապահովել շտապ օգնության ավտոտրանսպորտային միջոցների առավել նպատակային շահագործումը։ Այդ նպատակով 	Հայաստանի Հանրապետության առողջապահության նախարարությանն ամրացված 2019 թվականի արտադրության «Նիսսան մակնիշի տրանսպորտային միջոցը հետ կվերցվի և կամրացվի Հայաստանի Հանրապետության պաշտպանության նախարարությանը, իսկ Հայաստանի Հանրապետության պաշտպանության նախարարությանն ամրացված 2015 թվականի արտադրության «Տոյոտա Լենդ Քրուզեր» մակնիշի և 2017 թվականի արտադրության «Տոյոտա Լենդ Քրուզեր» մակնիշի տրանսպորտային միջոցները հետ կվերցվի և կամրացվի Հայաստանի Հանրապետության առողջապահության նախարարությանը։
Փոփոխությունները պայմանավորված են պաշտպանության և առողջապահության նախարարությունների կարիքների գնահատմամբ: 
[bookmark: _GoBack]Մասնավորապես պաշտպանության նախարարությանը անհրաժեշտ է քաղաքային նշանակության շտապ օգնության մեքենա` բժշկական օգնության գործընթացը քաղաքային պայմաններում արդյունավետ կազմակերպելու համար: «Նիսսան մակնիշի շտապ օգնության մեքենան ապահովված է անհրաժեշտ բժշկական սարքավորումներով: Իսկ առողջապահության նախարարությանը անհրաժեշտ է ամենագնաց շտապ օգնության մեքենաներով ապահովել սահմանամերձ և բարձրադիր գոտիներում գտնվող բնակավայրերի բժշկական հաստատությունները` համապատասխան տրանսպորտային միջոցներով, որը հնարավոր կլինի իրականացնել թվով երկու «Տոյոտա Լենդ Քրուզեր» մակնիշի ամենագնաց շտապ օգնության մեքենաների հատկացմամբ:
«Ստեփանավանի բժշկական կենտրոն փակ բաժնետիրական ընկերությանը սեփականության իրավունքով պատկանող՝ 2005 թվականի արտադրության, «Մերսեդես-Բենց մակնիշի տրանսպորտային միջոցը նվիրատվությամբ հանձնվելու է «Տաշիրի բժշկական կենտրոն փակ բաժնետիրական ընկերությանը հաշվի առնելով այն, որ «Ստեփանավանի բժշկական կենտրոն փակ բաժնետիրական ընկերությունը ծանրաբեռնվածության աստիճանը հաշվի առնելով ներկայումս չի շահագործվում, իսկ «Տաշիրի բժշկական կենտրոն փակ բաժնետիրական ընկերությանը անհրաժեշտ է հավելյալ մեկ շտապ օգնության մեքենա` շտապ օգնության գործընթացը ժամանակին և պատշաճ կատարելու համար: 
«Կարբիի բժշկական ամբուլատորիա ՀՈԱԿ-ին անհատույց օգտագործման իրավունքով հանձնված՝ 2007 թվականի արտադրության, «Մերսեդես-Բենց սպրինտեր 315 CDI մակնիշի տրանսպորտային միջոցը նվիրատվությամբ հանձնվելու է «Աշտարակի բժշկական կենտրոն ՓԲԸ-ին, քանի որ «Կարբիի բժշկական ամբուլատորիա» ՀՈԱԿ տնօրենի գրության համաձայն` իրենց ամբուլատորիային հատկացված շտապ օգնության ավտոմեքենան մինչ այժմ չի օգտագործվել և չունեն շտապօգնության մեքենայի  անհրաժեշտություն, մյուս կողմից «Աշտարակի ԲԿ» ՓԲԸ-ը շտապօգնության գծով սպասարկում է նաև ՀՀ Արագածոտնի մարզի Կարբիի համայնքին և ունի շտապօգնության ավտոմեքենայի կարիք։

	4. Նախագծի մշակման գործընթացում ներգրավված ինստիտուտները.
	Նախագիծը մշակվել է Առողջապահության նախարարության կողմից:
	
	5. Ակնկալվող արդյունքը.
	Իրավական ակտի ընդունմամբ ակնկալվում է ապահովել շտապ և անհետաձգելի բժշկական օգնության և սպասարկման բնականոն իրականացումը: 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը անուղղակիորեն բխում է Կառավարության 2021-2026թթ.-ների ծրագրի 4.5-րդ կետից:
